
Sidang Jemaah yang dirahmati Allah,
Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Khutbah pada hari ini bertajuk “Figh dan

Proklamasi Darurat”.



E'IJAKIM Khutbah Jumaat Figh dan Proklamasi Darurat

Sidang Jemaah yang dirahmati Allah,

Peningkatan kes Covid-19 secara mendadak di Malaysia pada pertengahan bulan
Januari 2021 telah mendapat perhatian serius pihak kerajaan pusat. Hal ini
menyebabkan kerajaan terpaksa melakukan satu keputusan yang amat penting lagi
sukar iaitu memproklamasikan Ordinan Darurat pada 14 Januari 2021 selaras dengan

keperluan-keperluan semasa.

Walaupun berat, namun keputusan ini menurut pertimbangan kerajaan amat perlu
kerana penularan pandemik Virus Covid-19 ini dibimbangi akan memberi impak yang
sangat besar terhadap sektor ekonomi, pendidikan, sosial dan sebagainya. Malah apa
yang merisaukan, jika peningkatan terus berlaku, kualiti kehidupan rakyat akan terjejas

dan merosot.

Darurat yang dimaksudkan bukanlah rampasan kuasa ketenteraan tetapi suatu
pengisytiharan kerajaan yang lazimnya menggantungkan fungsi-fungsi biasa tertentu
dalam kerajaan, mengingatkan rakyat agar mengubah tabiat biasa mereka, atau
mengarahkan agensi kerajaan untuk melaksanakan rancangan persediaan darurat.
Dengan itu, kerajaan dapat segera bertindak melandaikan kes sekaligus mengekang
pandemik Covid-19. Ini membolehkan kerajaan memudah cara dan memperkasa segala
tindakan dalam mengawal virus dengan membuat ordinan baharu tanpa perlu melalui

proses penggubalan undang-undang di Parlimen yang memakan masa.

Pada masa sama, kerajaan awam terus berfungsi seperti biasa di peringkat persekutuan
dan negeri sepanjang tempoh pelaksanaan darurat ini tanpa sebarang gangguan.
Sebagai muslim, kita perlu bersabar dan terus meningkatkan ketakwaan kepada Allah
SWT sebagaimana firman-Nya dalam Surah al-Bagarah, ayat 155:

Maksudnya: “Dan sesungguhnya! Kami akan menguji kamu dengan sedikit perasan
takut (kepada musuh) dan (dengan merasai) kelaparan, dan (dengan berlakunya)
kekurangan dari harta benda dan jiwa serta hasil tanaman. Dan berilah khabar gembira

kepada orang-orang yang sabar”

Sidang Jemaah yang dirahmati Allah,
Menekuni situasi ini, satu muktamar yang menghimpunkan para ulama dunia Islam
dalam pelbagai disiplin ilmu seperti Syariah dan disiplin ilmu yang lain termasuk bidang

kesihatan yang diadakan pada 22 Julai 2020 di Makkah telah mencapai kesepakatan

@ 2o
dan bersetuju memperkenalkan Figh Kecemasan atau Figh al-Towari’ ( Zg)\j.w\ 428). Figh

ini memberi panduan kepada masyarakat Islam bagaimana untuk menghadapi situasi
cemas yang diakibatkan oleh pandemik Virus Covid-19.

Ekoran daripada itu, beberapa S.O.P yang berkaitan dengan ibadah seperti Haji, Umrah,
Solat Jumaat, Solat Jemaah dan sebagainya telah dikeluarkan. Yang jelas, pelaksanaan
Undang-Undang Darurat atau Ahkam al-Towari’ ini menjadi suatu keperluan di
sesetengah negara demi kemaslahatan rakyat dalam kerangka Maqasid al-Syariah, iaitu

untuk memelihara keselamatan nyawa selaras dengan kaedah Figh yang menyatakan:

Maksudnya: Situasi darurat itu dinilai mengikut keperluannya

Berdasarkan pernyataan ini, dapatlah kita menolak kemudaratan itu untuk suatu tempoh
tertentu dan ia akan dinilai semula dari sudut Figh Keutamaan, Kemaslahatan dan
Kemudaratan oleh panel bebas dari semasa ke semasa. Sesungguhnya, Islam sentiasa
meletakkan neraca dan pertimbangan yang khusus dalam membuat dan melaksanakan

sebarang polisi.

Sidang Jemaah yang dirahmati Allah,
Pada kesempatan ini, mimbar menyeru kepada sidang jemaah sekalian, marilah kita

insafi situasi darurat ini dengan membetulkan keyakinan kita sepenuhnya kepada

kekuasaan Allah SWT dan berlapang dada dengan keputusan Ulil Amri atau kepimpinan
kita yang diambil secara musyawarah sama ada dalam isu darurat dan segala ijtihad
berkaitan garis panduan yang telah digubal. Semoga dengan itu kehidupan kita lebih

selamat dan kemakmuran negara terus diberkati oleh Allah SWT.

Firman Allah SWT:

Maksudnya: “Oleh itu, maka (tetapkanlah kepercayaanmu) bahawa sesungguhnya tiap-
tiap kesukaran disertai kemudahan, (Sekali lagi ditegaskan): bahawa sesungguhnya
tiap-tiap kesukaran disertai kemudahan. Kemudian apabila engkau telah selesai
(daripada sesuatu amal soleh), maka bersungguh-sungguhlah engkau berusaha
(mengerjakan amal soleh yang lain), Dan kepada Tuhanmu sahaja hendaklah engkau
memohon (apa yang engkau gemar dan ingini).” (Surah al-Syarh ayat 5 — 8)

Ya Allah! Dengan sifat-Mu Yang Maha Pemurah dan Maha Mendengar! Engkaulah
yanag Berkuasa atas tiap-tiap sesuatu. Kami hamba-Mu yang lemah merayu kepada-Mu
agar Engkau angkat dan hilangkan segera wabak penyakit Covid-19 yang sedang
melanda kami agar dapat kami melaksanakan syiar-Mu dengan sempurna. Hanya
kepada-Mu jua Ya Allah, tempat kami mengadu dan memohon pertolongan.

Ya Allah! Jadikanlah kami dan keturunan kami orang-orang yang istigamah mendirikan
solat secara berjemaah. Sesungguhnya hanya kepada-Mu jua Ya Allah, doa kami
mohon diperkenan dan diterima.

